
Jógvan við keldu
tíðargrein síða 15

Ein fer­
il av troj­
anskum 
hesti

Magnus Tausen
Eygamálið síða 14

6. okt­
ober í 
1992

Hóast løgmaður við almennari frá­
boðan royndi at ávirka løgtingið 
til at atkvøða avlurtingarpakkan 
ígjøgnum við triðju viðgerð í løg­
tinginum hósmorgunin, so tók 
løgtingið kortini løgmann av ræði 
og samtykti eitt uppskot frá Páll á 
Reynatúgvu um at fáa málið aftur í 
rættarnevndina.

Tað var annars týsdagin, at løg­
tingið samtykti málið við aðru við­
gerð. Tá atkvøddu 19 fyri og 12 ímóti. 
Øll samgongufólkini atvkøddu fyri 
og øll andstøðufólkini atkvøddu í­
móti.

Hósdagin var støðan kortini øðr­
vísi. Nú hálsaðu fimm samgong­
ufólk um og atkvøddu saman við 

andstøðuni um at beina málið aftur 
í rættarnevndina.

Tað tykist løgið, at løgmaður so­
leiðis roynir at trýsta hetta málið 
í gjøgnum tingið samstundis sum 
ES-dómstólurin ger greitt, at heim­
ildirnar í ES-logningsdirektivinum 
eru ov víðar.

Í skrivinum, sum løgmaður sendi 
út hósmorguin ger hann greitt, at 
hóast heimildirnar eru sera víðar, 
so er ikki ætlanin at brúka hesar 
víðu heimildir.

– Verður lógaruppskotið sam­
tykt, er ein heimild til logning av 
dátu í rættargangslógini, men heim­
ildin kemur ikki í gildi saman við 
restini av lógaruppskotinum, segði 

løgmaður í fráboðanini, sum hann 
sendi út fyri tingfundin hósmorg­
unin.

Men hví hevur tað so slíkan hast 
at fáa málið samtykt, samstundis 
sum niðurstøðan frá ES-dómstól­
urin kemur við hesi kontroversiellu 
niðurstøðu?

Her er talan um eitt sera eymt mál, 
sum hevur við persónsupplýsingar 
at gera. Tí eigur at verða farið 
fram við størsta varsemi. Tá nú ein 
ES dómstólur sáar iva um hend­
an framferðarháttin, so átti tað 
at fingið ávaringarlampurnar at 
lýst. Skulu tey fáu halda eyga við 
teimum nógvu, ella skulu tey nógvu 
halda eyga við teimum fáu – teim­

um, sum eru lógbrótarar. Tað er 
kanska spurningurin í einum nøt­
uhylki. Eingin ivi skal vera um, at 

løgreglan sjálvandi skal hava tey 
amboð, henni tørvar. Men alt við 
máta.

Løgmaður átti sjálvur at syrgt 
fyri, at hetta málið varð vent enn 
einaferð, tá nú málið við ES-dómi­
num kom upp í leikin. 

Tað er gott, at løgtingið tók hesa 
avgerð – so rættarnevndin enn 
einaferð kann taka støðu til, um 
neyðugt er at geva landsstýrinum 
heimildir, sum landsstýrinum ikki 
tørvar.

Tingið tók løgmann av ræði 

Fólkaflokkurin hevur nú 
sett tvey lesandi í starv fyri 
flokkin í Løgtinginum.

Føroysku flokkarnir fáa 
játtan á fíggjarlógini eftir 
stødd, har ein partur fer til 
hjálp hjá tingbólkunum hjá 
flokkunum.

Fólkaflokkurin hevur lýst 
eftir fólki, og Jørgen Niclasen 
sigur, at nógvar umsóknir 
vóru.

– Hetta prógvar, at eft­
irspurningurin eftir lestr­
arstørvum er stórur.  Sum 
landsstýrismaður arbeiði eg 
við at fáa almennar stovnar 
at taka fleiri lærlingar, men 
tá tað er sagt, er tað týdn­
ingarmikið, at flokkarnir 
eisini gera sítt til, at lesandi 
fáa starvsmøguleikar, sigur 
Jørgen Niclasen.

Fólkaflokkurin hevur tær 
báðar, Rebeccu Joensen og 
Ásu Klakkstein Thomsen 
úr Klaksvík í starv. Tær lesa 

sosialvísindi og samfelags­
planlegging á øðrum ári á 
Fróðskaparsetrinum.

Rebecca og Ása skulu hjálpa 
Fólkaflokkinum á tingi

Løgmaður er eftir øllum at 
døma ikki nøgdur við tíð­
indaflutningin í Kringvarpi 
Føroya.

Mikudagin bar Kringvarp­
ið tey tíðindi, at ein ES-dómur 
forðar donsku løgregluni at 
goyma upplýsingar um tele­

samskifti hjá borgarum. 
Í tíðindabrævi í hósmorg­

unin skrivar løgmaður so­
leiðis:

»Kringvarpið varð í gjár 
kunnað um, at ES-dómur­
in als onga ávirkan hevur á 
broytingarnar í rættargangs­

lógini, men Kringvarpið valdi 
ikki at taka hesar upplýsingar 
við í viðgerðini í gjár«.

Vit kunnu so bara 
staðfesta, at Kringvarpið 
– sambært løgmanni, ikki 
aktar boðini úr Tinganesi.

Kringvarpið aktar ikki

Umhvørvisvikan hjá Tórs­
havnar kommunu verður í 
døgunum 3. til 10. mai. Eins 
og í fjør fer kommunan at 
lata einum stovni, virki, 
felagi, bólki ella einstakl­
ingi eina grøna virðisløn í 
sambandi við Umhvørvis­
vikuna.

Tórshavnar kommuna 
vil tí fegin hava uppskot frá 
borgarum um, hvør hevur 
gjørt eitt ella fleiri serlig 
átøk fyri umhvørvið og sum 
hevur uppiborið grønu virð­
islønina fyri tað.

Skriva eitt sindur um, 
hvønn tú tilnevnir, hví tú 
tilnevnir viðkomandi og 
hvønn kommunan kann 
venda sær til fyri at frætta 
nærri. Tað ber eisini til at 
tilnevna seg sjálvan. Virð­
islønin er 10.000 krónur og 
verður latin í Umhvørvis­
vikuni.

Tilnevningar skulu vera 
Tórshavnar kommunu í 
hendi seinasta lagi 30. apríl 
2014. Meldið til á www.
torshavn.fo, sjálvavgreiðsl­
uni ella í Snarskivuni, tel­
efon 30 20 10.

Í fjør fekk Jákup Dahl 
grønu virðislønina fyri sítt 
megnararbeiði við urta­

garðinum við ánni undan 
Djúpagili innast í Skradd­
aragøtu í Hoyvík. Jákup 
Dahl hevur her gjøgnum 
fleiri áratíggju skapt ein av 
Føroya vakrastu urtagørð­
um burtur úr berum fjalla­
lendi.

Sigrun Mohr, býráðs­
limur, fegnast um, at grøna 
virðislønin verður latin 
aftur í ár. Hon heldur tað 
hava týdning at vísa atlit til 
umhvørvið.

”Tað er umráðandi, at 
vit halda fast við grønu 
virðislønina, tí tað ræður 
eisini um at løna teimum, 
sum gera nakað gott fyri 
umhvørvið,” sigur Sigrun 
Mohr.

– Vit kunnu ikki stýra 
øllum, sum hendir rundan 
um okkum, men vit eiga at 
halda fast um tað, vit kunnu 
ávirka og har vit kunnu gera 
mun. Umhvørvið er ikki 
bara fyri okkum, men eisini 
fyri framtíðar ættarlið, 
og vit eiga tí eisini at vera 
góðar fyrimyndir hjá okkara 
børnum og vísa teimum, at 
tað loysir seg at ansa eftir 
umhvørvinum,” sigur Sigr­
un Mohr, býráðslimur í Tórs­
havnar kommunu.

Havnin letur 
grøna virðisløn

Løgmaður átti sjálvur at 
vent málinum enn einaferð

Nýggju skrivararnir hjá Fólkaflokkinum, Rebecca Joensen og Ása Klakkstein 
Thomsen saman við Jákupi Mikkelsen, formanni í tingbólki Fólkfloksins, og 
floksformanninum, Jørgeni Niclasen


